
GOUVÈNÈ HOCHUL REVELE NOUVO INISYATIV POU FÈMEN OPERASYON 
KANABIS ILEGAL AK PWOTEJE MACHE LEGAL LA NAN AKÒ BIDGÈ ANE 

FISKAL 25 LA  
   

Akò bidjè a otorize fèmti magazen ilegal yo pa OCM ak minisipalite lokal yo  
   

Ogmante sanksyon kont pwopriyetè ki pa pran mezi kont lokatè k ap vyole yo  
   

Ekipe Gouvènman lokal yo, enkli Vil New York, pou yo aji nan kad dispozisyon 
aplikasyon lwa Eta a  

   
   

Gouvènè Kathy Hochul te revele jodi a nouvo inisyativ pou fèmen operasyon kanabis 
ilegal yo epi pwoteje mache legal la nan kad Bidjè Ane Fiskal 25 yo Adopte a. Nouvo 
lwa yo bay Biwo Jesyon Kanabis (Office of Cannabis Management, OCM) ak 
minisipalite lokal yo nouvo otorite pou pran mezi kont magazen ilegal ak moun ki pèmèt 
yo. Inisyativ yo se seri politik ki pi solid yo te adopte jiskaprezan pou atake mache 
kanabis ilegal la.  
   
"Dispansè ki pa gen lisans te anvayi katye New York yo, yo kontoune lwa nou yo yon 
fason flagran ak vann pwodwi ki kapab danjere", Gouvènè Hochul te deklare. "Nou di 
ase. Mwen te pwomèt pou m pwoteje kominote nou yo ak benefisyè lisans kanabis k ap 
travay di, legal nan akselere fèmti devan magazen ilegal yo. Mwen fyè pou m kanpe epi 
di nou te reyalize li."  
  
Majistra Vil New York, Eric Adams, te deklare, "Nouyòkè yo bouke ak magazen pou 
fimè ilegal yo ak pratik biznis ilegal yo, men administrasyon nou an te travay di pou fè 
tande vwa nou nan Albany, epi travay avèk Gouvènè Hochul ak patnè eta nou yo, nou 
fyè pou n di nou te reyalize li. Vil New York pral finalman kapab sèvi ak tout pouvwa 
lalwa pou enspekte, fè respekte, epi fèmen dispansè ilegal yo. Mezi sa yo, ansanm ak 
efò aplikasyon lwa nou yo ki deja solid, pral ede nivle tèren jwèt la epi fè presyon kont 
pwoblèm kalite lavi ki te lakòz pwopagasyonmagazen pou fimè ilegal yo. N ap kontinye 
travay ak patnè nou yo nan Albany pou bay antreprenè aspiran yo, espesyalman moun 
ki te enplike nan jistis, yon chans pou yo reyisi."  
  
Fèmen magazen ilegal yo  



Bidjè Ane Fiskal 25 la respekte angajman Gouvènè Hochul pou bay Biwo Jesyon 
Kanabis (OCM) yon gwo pouvwa kadnasaj. OCM pral gen otorizasyon pou fèmen biznis 
yo imedyatman apre yon enspeksyon si yo ap vann kanabis ilegal epi yo reprezante yon 
menas iminan pou sante ak sekirite pou rezon sa yo:   

• Lavant bay Minè  

• Transfòmasyon kanabis san lisans   
• Konduit vyolan   
• Prezans zam afe ilegal   
• Pwoksimite ak lekòl, tanp adorasyon oswa enstalasyon piblik pou jèn   
• Pwodwi ki mennen nan maladi oswa entène lopital   
• Pwodwi ki pa teste oswa ki pa etikete dapre Lwa New York  

   
Anplis de sa, otorite nan konte ak vil yo, ki gen ladan Vil New York, pral gen otorizasyon 
pou kadnase biznis ki pa gen lisans.  
   
Anplis ogmante otorite kadnasaj la, Bidjè a tabli yon penalite deli pou domaje oswa 
retire yon kadna. Sa a adrese limit anvan yo ki te antrave efò kadnasaj nan tout eta a.   
   
Si yo jwenn yon biznis pa satisfè nòm domaj iminan ki nesesè pou kadnasaj, OCM pral 
bay yon avi vyolasyon ak yon dekrè pou sispann aktivite san lisans. Magazen sa yo pral 
fèmen lè yo fè re-enspeksyon si aktivite lavant san lisans toujou ap kontinye. Si 
magazen an gen apwobasyon nan men yon ajans leta pou vann bwason ki gen alkòl, 
biyè lotri, oswa pwodwi tabak ak vapè, OCM pral voye yon avi bay ajans lisans eta ki 
konsène yo pou enfòme sou yon vyolasyon nan kad lwa kanabis la, epi yo pral avèti 
biznis yo ke yo riske pèdi lisans yo. OCM pral imedyatman kadnase yon biznis apre yon 
re-enspeksyon si aktivite san lisans lan ap kontinye, menm menas iminan ki absan. Pou 
tout odyans yo, OCM, sou demann, dwe bay yon odyans nan 3 jou, ak yon desizyon 
nan espas 4 jou apre sa.  
   
Aksyon kont pwopriyetè ki pa kolabore ak lwa sou kanabis la  
Nan kad Bidjè Ane Fiskal 2025 la, Gouvènè Hochul ap fè represyon sou pwopriyetè ki 
fèmen je sou aktivite ilegal ki anba pouvwa yo. Si pwopriyetè yo pa mennen pwosedi 
degèpisman kont lokatè yo an vyolasyon lwa ak kanabis, yo pral pran sanksyon sevè 
kont yo tankou:   

• Yon amann 50,000 dola pou nenpòt pwopriyetè ki fè konnen vyolasyon 
an nan Vil New York  

• Senk fwa lwaye apati moman yo te fè pwopriyetè a konnen vyolasyon an 
andeyò Vil New York  

  
Bidjè Ane Fiskal 2025 la tou bese estanda prèv ki nesesè pou degèpi yon lokatè an 
vyolasyon kont lwa kanabis la. Kounye a, pwopriyetè yo pral sèlman gen pou pwouve 



ke yon biznis ap "abityèlman" angaje nan vann kanabis san lisans, olye ke "sèlman 
oswa prensipalman" yo fè sa.   
  
Elaji Otorite Lokal  
Konte ak vil yo, tankou Vil New York pral kapab adopte lwa ki gen rapò ak reglemante 
biznis kanabis ki pa gen lisans. Lwa lokal yo dwe asire aplikasyon konsistan lè yo egzije 
etablisman pwosedi pou fè enspeksyon, odyans, ak kadnasaj ijans biznis ki reflete 
pwosesis eta a.   
  
Lokal ki andeyò Vil New York yo dwe deziyen yon pwen kontak pou kowòdone ak pou 
fè rapò sou aktivite aplikasyon lwa ak OCM, epi yo dwe egzije odyans nan tribinal vil 
oswa konte yo nan twa jou ak desizyon nan kat jou apre odyans lan pou lokal ki te 
fèmen nan premye enspeksyon akòz domaj iminan.  
  
Gouvènman lokal yo pral kapab kounye a kòmanse pwosedi ijans kont biznis ki pa gen 
lisans ak alafwa pwopriyetè yo. Sa pèmèt lokalite yo etabli pwòp lòd pa yo pou sispann 
aktivite san lisans (sou avi 10 jou bay OCM), epi yo ka kolekte penalite atravè pwosedi 
sa yo.  
  
Kreye yon Gwoup Travay pou aplikasyon lwa nan tout Eta  
Gouvènè Hochul ap lanse yon gwoup travay nan tout eta a pou fè aplikasyon lwa sivil 
pou fèmen magazen ilegal yo. Lè y ap atake founisè yo epi adrese filyè ilegal magazen 
sa yo konte sou li, New York ap atake rasin pwoblèm nan. Ak nan ankouraje 
kolaborasyon sou pwoblèm sa a ant Lapolis Eta a ak lapolis lokal yo, eta a pral ekipe 
pou atake tout dimansyon aktivite kanabis ilegal.   
  
Akòde Pouvwa Aplikasyon Lwa Imedyat nan Vil New York  
Kòd Administratif Vil New York la pral amande, sa ki pèmèt Vil la aji nan kas lwa 
imedyatman. Amannman sa a pral pèmèt Vil la enspekte, bay vyolasyon, epi sezi 
magazen kanabis ak kadnasaj. Anplis de sa, yo pral deziyen Biwo Cherif la kòm dirijan 
dapre lalwa epi li ka ranplase lòt pèsonèl pou ede nan aplikasyon lwa.  
  
Vil New York pral kapab fè odyans administratif nan senk jou apre egzekisyon yon lòd 
kadnasaj ijans epi li pral bay yon desizyon nan kat jou apre odyans lan. Lejislasyon an 
pèmèt Konsèy Vil New York la amande lwa a nan yon dat apre.  
  
Direktè Aplikasyon Lwa Biwo Jesyon Kanabis la, Dan Haughney, te deklare 
"Demann pou pwodwi kanabis legal, ki pi an sekirite, ki teste yo wo anpil atravè eta a 
menm jan ak nesesite pou anpeche magazen ilegal yo vann bay minè yo. Nou bat 
bravo pou Gouvènè Hochul, ak lejislati a paske yo rekonèt ijans nan moman sa a epi 
ekipe envestigatè nou yo pou kadnase magazen yo epi fèmen yo rapidman epi yon 
fason efikas."  
  
Senatè Eta Liz Krueger te deklare, "Mwen trè kontan dèske Lejislati a ak Gouvènè a 
te kapab mete tèt yo ansanm pou fè chanjman ki nesesè nan lwa kanabis nou an an 
repons a bezwen k ap evolye nan mache pou adilt k ap kòmanse a. Magazen kanabis ki 



pa gen lisans non sèlman sabote objektif ekite pwogram kanabis lwazi nou an, yo tou 
diminye kalite lavi kominote nou yo, yo vann souvan bay minè yo, epi yo mete kliyan yo 
an danje lè yo pa respekte règleman sante ak sekirite ak lòt règleman ki etabli pa Biwo 
Jesyon Kanabis la. Kounye a nou bay lokalite yo, tankou Vil New York, pouvwa yo t ap 
chèche pou fèmen magazen sa yo. Mwen espere kontinye travay ansanm ofisyèl vil yo 
pou asire ke chanjman sa a nan lwa yo reflete sou teren an."  
  
Senatè ETA Jeremy A. Cooney, Prezidan Soukomite Sena a sou Kanabis, te 
deklare, "Magazen kanabis ilegal yo pa reglemante, yo pa an sekirite epi yo retire 
opòtinite nan dispansè legal yo. Avèk bidjè sa a, n ap remete pouvwa nan men 
gouvènman lokal yo epi n ap ogmante efò ranfòsman atravè eta a pou fèmen ak 
kadnase magazen sa yo. Mwen fyè dèske m te travay ansanm ak Gouvènè Hochul ak 
kòlèg lejislatif mwen yo pou kreye apwòch tout men nan pat' sa a ak trase wout la pou 
mache legal nou an grandi ak pwospere."  
  
Lidè Majorite nan Asanble a Crystal Peoples-Stokes te deklare, "Biznis kanabis ki 
gen lisans p ap pwospere jiskaske operasyon san lisans ak ilegal yo fèmen yon fwa pou 
tout. Move aktè sa yo non sèlman vòlè resous nan kominote nou yo men yo mete sante 
ak sekirite moun nan gwo danje. Lejislati a ak Gouvènè rekonèt ijans pou rezoud 
pwoblèm nan epi Bidjè sa a gen ladan mezi pou adrese li imedyatman. Mwen pa ka 
tann pou m wè kadna nan pòt danjere sa yo pi vit posib."  
  
Direktè Egzekitif The Cannabis Place, Osbert Orduna, te deklare, "Mèsi Gouvènè 
Hochul nan non kominote kanabis ki gen lisans nou an ak gwoup defans nou yo ki fè sa 
rive, nou sensèman rekonesan anvè ou pou efò lidèchip pwo-aktif ou yo nan rasanble 
lidè eta nou yo pou pran mezi bon sans pou adrese ak elimine pwopagasyon magazen 
kanabis san lisans yo nan eta nou an. Devouman nou pou jwenn solisyon enklizif pou 
pwoblèm sa a louwab epi li byen apresye."  

